[bookmark: _Toc405528053]А.М. Джумагалиева
(Астана, Казахстан)


ОБЪЕКТІЛІ -БАҒЫТТАЛҒАН БАҒДАРЛАМАЛАУ ОРТАСЫНЫҢ ЖОБАСЫН ЖҮЗЕГЕ АСЫРУДЫҢ ИНСТРУМЕНТАЛДЫҚ ҚҰРАЛДАРЫ

Объектілі бағытты бағдарламалаудың негізгі түсінігі – объект. Объект терминін қолдану программалық жүйелердің күрделілігін азайту үшін қажет болды және объект деп жүйенің компонентін немесе білім фрагментін белгіледі.
Объектілік көзқарастың негізігі компоненттері: абстракциялау, қатынасты шектеу, модульділік және иерархия [1].
Абстракциялау – кейбір объектінің маңызды, оны объектілердің барлық басқа түрлерінен ерекшелейтін қасиеттерін анықтау. Абстракциялау объект тәртібінің маңызды ерекшеліктерін ажыратуға мүмкіндік береді.
Қатынасты шектеу – бұл объекттің жеке элементтерін (объект құрылымын, оның әдістерінің жүзеге асырылуын) қорғау процессі.
Модульділік – бір бірімен тығыз байланысқан модульдер қатарына бөлу мүмкіндігімен анықталатын жүйенің қасиеті. Жүйені жобалау барысында модульдер кластар және объектілер анықтамалары орналасатын контейнерлер ролін атқарады.
Абстракциялау, қатынасты шектеу және модульділік күрделі жүйелерді қарапайымдылау құралдары болып табылады. Бірақ бұл құралдар жеткіліксіз болады. Программалардың күрделілігін төмендетудің тиімді механизмі – иерархия. Иерархия реттелген абстракциялар жүйесі деп түсініледі. 
Объект түсінігі берілгендерді және оларға қолданылатын әрекеттерді біріктіреді. Объектіде оның қасиеттері және тәртібі топталған. Объект келесі бөліктерден тұрады:
- атауы,
- қалып-күйі (атрибуттар, объекттің құрылымы),
- әдістер (операциялар, объектіге қолданылатын әрекеттер).
Объект интерфейсі әдістерімен толық анықталған: объектіні қолдану тек оның әдістерін қолдану арқылы жүзеге асады[2].
Класс (немесе объектілік тип) – бұл кейбір абстракция. Нақты объектілер кластың нақты бір данасы болады. Класстар әдетте қандай да бір иерархияны құрайды, сондықтан кластардың ерекше қасиеті (ұйымдастыру приципі) мұрагерлік болады.
Кез келген объектілі - бағытталған программалау тілі келесі үш негізгі қасиеттерімен сипатталады.
1. Инкапсуляция: объектінің құрылым элементтерін (берілгендер) және объектінің әдістерін біріктіру. Объект өрісіне қатынас тек класс әдісі көмегімен жүзеге асу үшін объект өрісін жасыру инкапсуляция деп түсініледі.
2. Мұрагерлік: объектілер иерархиясын басқа объект көмегі арқылы құру мүмкіндігі. Бұл иерархия ағаш тәрізді күрделі құрылым болуы мүмкін. Құрылған объект өзінің негізгі объектінің сипаттамаларына (берілгендер және әдістер) ие болады. Сонымен қатар, өз меншікті сипаттамалары да болады. Құрылған объект туынды объект деп аталады. Туынды объектіде сипаттамалардың кейбіреуі қайта анықталуы мүмкін.
3. Полиморфизм:аргументтері объектілер иерархиясының әр түрлі объектілері болатын ұқсас операциялар (әрекеттер) жиыны үшін бірдей атауды қолдану мүмкіндігі. Мұндай операциялардың әр қайсысы объект иерархиясының әр объектісі үшін жеке ішкі программасымен орындалып іске асырылады[3].
Бағдармалауға қойылатын негізгі талап бағдарламаның анықтылығы және сенімділігі. Бағдармалау жинақтаушы бағдармалау, құрама бағдармалау және нақтылаушы бағдармалау болып 3 түрге бөлінеді.
Жинақтаушы бағдармалау — жалпы бағдарлама жасау.
Құрама бағдармалау ішкі программалар жиынтығына сүйенеді.
Нақтылаушы бағдармалау берілген кластағы кез келген есепті шешуге арналған әмбебап бағдарламаны қажет етеді. Іс жүзінде, бағдармалаудың бұл 3 түрі аралас қолданылады. Бағдармалау ғылыми-техникалық пән ретінде бағдарлама жасаудың теориясын, методологиясын және технологиясын зерттейді.
Қандай да бір жүйені жобалаудың алдында ең біріншіден жобаланатын кешен құрамына кіретін операциялардың құрылымын, функциялардың іске асырылу қажеттілігі мен мүмкіндігін сараптап, анықтау қажет.
Жүйеге талаптар дегеніміз - бағдарламалық жүйенің функционалдық мүмкіндіктері мен шектеулерінің сипатталуы, ал талаптарды жобалау дегеніміз - қалыптасу процессі, анализі, функционалдық мүмкіндіктер мен шектеулердің құжатталуы, тексеру мүмкіндігі. Жобаланатын қосымша тұтынушы пайдалануында жеңіл әрі ыңғайлы болуы, оның қателіктерін минимумға жеткізуі керек. Жалпы қолданушының автоматтандырылған жұмыс орны келесі талаптарға жауап беруі тиіс:
· қолданушының дер кезінде ақпараттық және есептеу қажеттіліктерін қанағаттандыру;
· қолданушының сұраныс жауабына минималды уақыт кетіруі;
· Ақпараттық жүйе жұмыс принциптерін оңай игеру, жеңіл жұмыс істеу, тұрақтылық, қызмет көрсету анықтылығы;
· қолданушының тез үйрену мүмкіндігі;
· енгізілеген мәліметтерді өзгерту; 
· мәлімет қорының логикалық тұтастығын бақылау;
· көрсетілген параметрлер бойынша мәліметтерді жедел іздеу.
Объектілі – бағытталған ортада ақпараттық жүйені құру үшін мәліметтер қоры мен оны қолданатын қосымшаны құру керек.
Қолданушының графиктік интерфейсі оның көмегімен экранда көрсетілген командаларды таңдайтын, тапсырманы іске қосатын, файлдар тізімін қарайтын, пиктограмманы немесе мәзір тізім пунктерін көрсете алатын бейнені айтамыз[3].
Ереже бойынша іс-әрекет тышқан көмегімен не перненің көмегімен орындалады. Қолданушының графиктік интерфейсінің типтік үлгісі Windows болып табылады. Қолданушы үшін Windows пен жұмыс істеуінің ең бір принциптік артықшылығы көптеген қосымшалар бейне түрінде көрінеді. Бірнеше қосымшамен жұмыс істенгеннен кейін бағдарламада сол функцияның қайдан табатынымызды немесе сол не басқа операцияны орындалуы үшін қандай тез пернені қолдану керектігін табамыз.
Кез келген қосымшаның негізгі элементі форма болып табылады, яғни басқа да көрінетін және көрінбейтін компоненттер контейнер. Қолданушының көзқарасы бойынша бұл қосымшамен жұмыс істейтін терезе. Windows үшін стандарт болатын қосымша терезесінің түрлерін Delphi автоматты түрде қамтамасыз етеді. Бірақ алдымен жүйелік мәзір жолағындағы қандай батырмалар, сол және басқа терезеде қатынау болатынын көрсету қажет. Терезенің барлық осы мінездемелері форма қасиеттерінің басқарылуымен және баптауымен қамтамасыз етіледі.
Түс бұл адам психикасына әсер ететін мықты құрал болып табылады. Қосымшаның сәтсіз таңдалған түрлі түсті шешімі қолданушының көңілін алаңдатып тез шаршауына, жиі кездесетін қателіктерін көрмеуіне әкеліп соқтырады. Ал сәтті таңдалған түстер шаршағанды басып, қолданушының ықыласын көбейтеді. Жұмыстың тиімділігін арттырады. Түс – ақпаратты тасымалдаудың негізгі құралы ретінде қолдану керек[1]. 
Қорытындылай кетсек қазіргі күні ақпараттық технологияларды бағдарламалаушылар алдында көп көлемді және әр түрлі ақпарат ағындарымен жұмысты ұйымдастыра алатын арнайы бағдарламалық қамтамасыз ететін бағдарлама құру мақсатында көптеген жаңа мәселелер туындайды. Осындай сұраныс бойынша ұйымдастырылған жүйелер кең қолданыста. Өз іс-әрекетінде жетістіктерге қол жеткізген кез келген мекеме қызмет ету үшін ақпаратты уақытында өңдеуі қажет.
Мәліметтер қоры әр түрлі мекемелер үшін құрастырылады. Бұл жерде басты мәселе мәліметтер тиімді қолдану үшін олар жүйеленіп, ұйымдастырылып және топталған болуы қажет. Бұнда мәліметтер қорына жету күрделі бағдарламалауды қажет етпейтін қарапайым сұраныстар арқылы жүзеге асады. Сол сияқты есеп алуда қиындық туғызбайды.
Бағдарламалаушының алдында келесі мәселелер тұрады: мәліметтер қорын басқаратын жан-жақты жүйені құру және жүйенің мүмкіндіктерін көрсету, олардың өңделуін ұйымдастыру болып табылады[4].

